
1 статья. Пыртны «Коми Республика мутасын инвестиция удж йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2006, 2 №, 4221 ст.; 7 №, 4486 ст.; 2007,    2 №, 4706 ст.; 12 №, 5268 ст.; 2008, 5 №, 200 ст.; 11 №, 620 ст.; 2009, 7 №, 80 ст.; 2010, 17 №, 394 ст.; 44 №, 1016 ст.; 2011, 14 №, 343 ст.; 37 №,       970 ст.; 2013, 17 №, 344 ст.; 37 №, 686 ст.; 2015, 7 №, 69 ст.; 21 №, 292 ст.; 2016, 12 №, 145 ст.; 17 №, 237 ст.; 2017, 27 №, 486 ст.; 2018, 7 №, 119 ст.;  10 №, 176 ст.; 18 №, 324 ст.; 2020, 22 №, 356 ст.) татшӧм вежсьӧмъяс:
1. 1 статьяӧ «инвестицияяс йылысь»,» кывъяс бӧрын содтыны «Россия Федерацияын лэдзӧм сьӧм видзӧм да ышӧдӧм йылысь»,» кывъяс.
2. 3 статьяса 1 юкӧнын:
1) 17 пунктын «инӧд урчитӧм.» кывъяс вежны «инӧд урчитӧм;» кывъясӧн; 
2) содтыны татшӧм сюрӧса 18 пункт:
«18) Россия Федерацияса оланпастэчас серти мукӧд форма да метод.».
3. 118 статья гижны тадзи:
«118 статья. Лэдзӧм сьӧм видзӧм да ышӧдӧм 
1. Лэдзӧм сьӧмсӧ видзӧны да ышӧдӧны «Россия Федерацияын лэдзӧм сьӧм видзӧм да ышӧдӧм йылысь» Федеральнӧй оланпас серти (водзӧ тайӧ статьяын – Федеральнӧй оланпас).
2. Коми Республикаса Веськӧдлан котыр збыльмӧдӧ Федеральнӧй оланпаслӧн 4 статьяса 7 юкӧнлӧн 1 – 3, 5 пунктъясын индӧм уджмогъяссӧ, а сідзжӧ индӧ Коми Республикаса олӧмӧ пӧртысь власьт органъясӧс, кодъясӧс уполномочитӧма Федеральнӧй оланпаслӧн 4 статьяса 7 юкӧнлӧн 4 пунктын индӧм уджмогъяс, а сідзжӧ Федеральнӧй оланпаслӧн 4 статьяса 7 юкӧнлӧн 6 пунктын индӧм уджмогъяс збыльмӧдӧм вылӧ (случайяс кындзи, кутшӧмъяс дырйи Федеральнӧй оланпасӧн да сы серти примитӧм мукӧд нормативнӧй инӧда актӧн урчитӧм уджмогъяс збыльмӧдӧмсӧ пыртӧма Россия Федерацияса субъектъясын оланпас пыртысь (бӧрйӧм) канму власьт органъяслӧн, Россия Федерацияса субъектъясын медвылыс олӧмӧ пӧртысь канму власьт органъяслӧн либӧ Россия Федерацияса субъектъясын медвылыс чина йӧзлӧн уджмогъяс лыдӧ).».

2 статья. Тайӧ Оланпасыс вынсялӧ сійӧс официальнӧя йӧзӧдан лунсянь.

